
Vedantadashashloki

வேதா³ந்தத³ஶஶ்லோகீ

ஜ்ஞாநஸ்வரூபஞ்ச ஹரேரதீ⁴நம் ஶரீரஸம்யோக³வியோக³யோக்³யம் ।
அணும் ஹி ஜீவம் ப்ரதிதே³ஹபி⁴ந்நம் ஜ்ஞாத்ரு’த்வவந்தம் யத³நந்தமாஹு:॥ 1॥
ஆநாதி³மாயாபரியுக்தரூபம் த்வேநம் விது³ர்வை ப⁴க³வத்ப்ரஸாதா³த் ।
முக்தஞ்ச ப³த்³த⁴ம் கில ப³த்³த⁴முக்தம் ப்ரபே⁴த³பா³ஹுல்யமதா²பி போ³த்⁴யம் ॥ 2॥
அப்ராக்ரு’தம் ப்ராக்ரு’தரூபகஞ்ச காலஸ்வரூபம் தத³சேதநம் மதம் ।
மாயாப்ரதா⁴நாதி³பத³ப்ரவாச்யம் ஶுக்லாதி³பே⁴தா³ஶ்ச ஸமேऽபி தத்ர ॥ 3॥
ஸ்வபா⁴வதோऽபாஸ்தஸமஸ்ததோ³ஷமஶேஷகல்யாணகு³ணைகராஶிம் ।
வ்யுஹாங்கி³நம் ப்³ரஹ்ம பரம் வரேண்யம் த்⁴யாயேம க்ரு’ஷ்ணம் கமலக்ஷேணம்ஹரிம்
॥ 4॥
அங்கே³ து வாமே வ்ரு’ஷபா⁴நுஜாம் முதா³ விராஜமாநாமநுரூபஸௌப⁴கா³ம் ।
ஸகி²ஸஹஸ்ரை: பரிஸேவிதாம் ஸதா³ஸ்மரேம தே³வீம் ஸகலேஷ்டகாமதா³ம்॥ 5॥
உபாஸநீயம் நிதராம் ஜநை:ஸதா³ ப்ரஹாண்யேऽஜ்ஞாநதமோऽநுவ்ரு’த்தே: ।
ஸநந்த³நாத்³யைர்முநிபி⁴ஸ்ததோ²க்தம் ஶ்ரீநாரத³யாகி²லதத்த்வஸாக்ஷிணே ॥ 6॥
ஸர்வம்ஹி விஜ்ஞாநமதோ யதா²ர்த²கம் ஶ்ருதிஸ்ம்ரு’திப்⁴யோ நிகி²லஸ்ய வஸ்துந: ।
ப்³ரஹ்மாத்மகத்வாதி³தி வேத³விந்மதம் த்ரிரூபதாऽபி ஶ்ருதிஸுத்ரஸாதி⁴தா ॥ 7॥
நாந்யா க³தி: க்ரு’ஷ்ண பதா³ரவிந்தா³த்ஸந்த்³ரு’ஶ்யதே ப்³ரஹ்மஶிவாதி³வந்தி³தாத் ।
ப⁴க்தேச்ச²யோபாத்தஸுசிந்த்யவிக்³ரஹாசிந்த்யஶக்தேரவிசிந்த்யஸாஶயாத் ॥ 8॥
க்ரு’பாஸ்ய தை³ந்யதி³யுஜி ப்ரஜாயதே யயா ப⁴வேத்ப்ரேமவிஶேஷலக்ஷணா ।
ப⁴க்திர்ஹ்யநந்யாதி⁴பதேர்மஹாத்மந:ஸா சோத்தமா ஸாத⁴நரூபிகா பரா ॥ 9॥
உபாஸ்யரூபம் தது³பாஸகஸ்ய ச க்ரு’பாப²லம் ப⁴க்திரஸஸ்தத: பரம் ।
விரோதி⁴நோ ரூபமதை²ததா³ப்தே ஜ்ஞேர்யா இமேऽர்தா²ऽபி பஞ்சஸாது⁴பி: ⁴ ॥ 10॥
॥ இதி ஶ்ரீமத்ஸுத³ர்ஶநசக்ராவதாரப⁴க³வந்நிம்பா³ர்கப்ரணீதா
வேதா³ந்தத³ஶஶ்லோகீ ॥

